
 
 

ᑎᑎᕋᕐᕕᒋᔭᐅᔪᑦ:    ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᑎᒪᔨᑦ   

 

ᑎᑎᕋᖅᑐᖅ:  ᓇᓖᓂ ᕙᑕᐹᓕ, ᐊᐅᓚᑦᑎᔨᒻᒪᕆᒃ ᐊᒻᒪᓗ ᒡᓗᐊᕆᔭ ᓵᖕ, ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ 

ᐊᐅᓚᑦᑎᔨ  

 

ᐱᔾᔪᑎᒋᔭᖅ: ᓄᕕᐱᕆ  26, 2020 ᐱᒻᒪᕆᐅᔪᓄᑦ ᑲᑎᒪᓂᖅ ᑐᓴᒐᔅᓴᖅ ᐊᒻᒪᓗᓗ ᐃᓱᒪᒃᓴᖅᓯᐅᕐᓂᖅ − 

ᐅᖓᕙᒋᐊᖅᑎᑦᑎᓂᖅ ᓇᓪᓕᐅᒃᑯᒫᓄᑦ ᐊᑭᓕᐅᑎᑦ ᒪᓕᙱᑦᑐᓄᑦ ᒪᓕᒐᓂᑦ ᑲᑎᒪᔨᑦ ᐃᑲᔫᑎᒋᓂᐊᕐᓗᒋᒃ 

ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓴᓐ ᐊᒻᒪᓗ ᑲᑐᔾᔨᖃᑎᒌᖑᔪᑦ   

 

ᐅᓪᓗᖅ: ᓄᕕᐱᕆ  16, 2020   

 

 

ᖃᓄᐃᓕᐅᖅᑕᐅᓯᒪᓂᑯᑦ 

 

ᐱᒻᒪᕆᐅᔪᓄᑦ ᑲᑎᒪᑎᓪᓗᒋᑦ ᑎᓯᐱᕆ 4, 2014−ᖑᑎᓪᓗᒍ, ᒪᓕᒐᔅᓴᖅ 93 ᒪᓕᒐᔅᓴᐃᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ (“ᒪᓕᒐᔅᓴᐃᑦ”) ᐋᖅᑭᒋᐊᖅᑕᐅᓯᒪᔪᑦ ᐱᔾᔪᑎᒋᓗᒋᑦ ᑲᑎᒪᔩᑦ, ᒪᓕᓇᒋᐊᖃᙱᑦᑐᑦ 

ᒪᓕᒍᒪᙱᓐᓂᒃᑯᑦ ᖃᐅᔨᒪᔨᒻᒪᕆ ᑮᓇᐅᔭᑦ ᐃᑲᔫᓯᐊᑦ ᓇᓪᓕᐅᒃᑯᒫᓄᑦ, ᐊᐅᓚᑦᑎᔨᐅᓗᓂ 

ᒪᓕᒃᑕᐅᓯᒪᙱᑦᑐᓄᑦ ᐊᖏᖅᑕᐅᓂᕐᒧᑦ pro brono ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᐃᑲᔪᖅᑕᐅᔪᑦ 

ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ (“ᐱᓕᕆᐊᔅᓴᐃᑦ”) ᓴᖅᑭᑎᑕᐅᓚᐅᖅᑐᑦ ᐅᑭᐅᖓᓂ 

ᐱᒋᐊᓕᓵᖅᑎᓪᓗᒍ.   

   

ᑐᓂᔭᐅᓯᒪᓂᑎᒍᑦ ᐱᓕᕆᐊᔅᓴᖅ ᑐᕌᒋᔭᐅᔪᓄᑦ ᓴᓇᓂᖅ ᒪᓕᒐᓕᕆᓂᕐᒧᑦ ᐊᖏᓂᖓᓄᑦ ᓄᓇᕗᒥᐅᑕᓄᑦ 

ᐊᐅᓚᖅᑎᓂᐊᕐᓗᒋᑦ ᖃᐅᑕᒫᑦ ᒪᓕᒐᓕᕆᓂᕐᒧᑦ ᐊᑲᐅᙱᓕᐅᕈᔅᓴᓂᒃ, ᐱᒋᐊᒃᑲᓐᓂᕐᓗᒋᑦ ᓇᓪᓕᐅᒃᑯᒫᓄᑦ 

ᑮᓇᐅᔭᖃᕐᓂᖅ ᐊᑭᓕᐅᑎᔅᓴᓄᑦ ᐃᓚᒋᔭᐅᔪᓄᑦ ᐱᔨᑦᑎᕋᖅᑐᑦ pro bono ᐱᔨᑦᑎᕋᐅᑎᖏᓐᓂᑦ 

ᐱᓕᕆᐊᔅᓴᕆᓚᐅᖅᑐᖅ ᐱᒻᒪᕆᐅᓚᐅᖅᑐᖅ ᐱᒋᐊᕐᓂᕐᒧᑦ ᐱᕚᓪᓕᕈᑕᐅᔪᓄᑦ ᐱᔪᓐᓇᐅᑎᔅᓴᓄᑦ 

ᐃᖅᑲᖅᑐᐃᓕᕆᓂᕐᒧᑦ ᓄᓇᒋᔭᖃᖅᑐᒥ. 

 

ᓄᑖᖅ ᑐᒃᓯᕋᖅᑕᔪᑦ Pro Bono ᐱᓕᕆᐊᔅᓴᖏᓐᓄᑦ 

 

ᑕᒪᓐᓇ ᑐᓴᒐᔅᓴᖅ ᓇᓗᓇᐃᔭᐃᔪᖅ ᑲᑎᒪᔨᓄᑦ ᐱᒋᐊᕐᓂᕐᒧᑦ ᐃᓚᒋᓗᒋᑦ ᐸᕐᓇᐅᑕᐅᔪᑦ pro bono 

ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓴᓐᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ 

ᐃᓚᒋᓂᐊᕐᓗᒋᑦ ᐊᖏᖅᑕᐅᓯᒪᔪᑦ pro bono ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᒃᑯᑦ ᐊᑐᖅᑕᐅᔪᑦ ᐱᓕᕆᐊᔅᓴᓄᑦ, 

ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖅ ᒪᓕᒐᔅᓴᖅ 93. ᐃᓚᒋᔭᐅᓂᖓ ᐱᓕᕆᐊᔅᓴᕆᔭᐅᔪᑦ ᐊᖏᖅᑕᐅᔭᕆᐊᖃᖅᑐᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (“LSN”) ᐅᑭᐅᑕᒫᑦ ᑲᑎᒪᖃᑦᑕᖅᑎᓪᓗᒋᑦ  ᐅᕝᕙᓘᓐᓃᑦ 

ᐱᒻᒪᕆᐅᔪᓄᑦ ᑲᑎᒪᑎᓪᓗᒋᑦ ᐊᒻᒪᓗ ᑲᔪᓯᑎᑕᐅᓂᐊᖅᑐᖅ ᑖᔅᓱᒧᖓ ᐱᒻᒪᕆᐅᔪᓄᑦ ᑲᑎᒪᓂᕐᒧᑦ.  

 



ᑕᒪᓐᓇ ᑐᒃᓯᕋᐅᑎ ᐱᔾᔪᑎᖃᕐᓂᐊᖅᑐᖅ ᐊᖏᔪᒥᑦ ᐊᑲᐅᙱᓕᐅᕈᑎᓕᐅᕐᓂᐊᖅᑐᑦ ᐱᔪᓐᓇᐅᑎᓄᑦ 

ᐃᖅᑲᖅᑐᐃᓕᓂᕆᓂᕐᒧᑦ ᐱᔾᔪᑎᖃᖅᑐᓂᒃ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᒻᒥ. ᑮᓇᐅᔭᓕᐅᕈᑕᐅᙱᑦᑐᑦ 

ᑯᐊᐳᕆᓴᓐᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐱᒻᒪᕆᐅᔪᓂᒃ ᖃᓄᐃᓕᐅᕐᓂᕐᒧᑦ ᓄᓇᒋᔭᒥ ᐱᔨᑦᑎᕋᖅᑐᑎᒃ 

ᓄᓇᕗᒻᒥᐅᑕᓄᑦ. ᑖᒃᑯᐊ ᑲᑐᔾᔨᖃᑎᒌᖑᔪᑦ ᐊᖏᔪᒥᑦ ᐃᑲᔫᓯᐊᓂᑦ ᐃᑲᔪᖅᑕᐅᓂᒃᑯᑦ ᑲᑎᒪᔨᓂᑦ 

ᐃᑉᐱᒋᑦᑎᐊᕐᓂᒃᑯᑦ ᐃᖅᑲᓇᐃᔭᖃᑎᒌᓐᓂᒃᑯᑦ, ᐆᑦᑑᑎᒋᓗᒍ ᑎᑎᕋᕐᖓᖅᑕᐅᔪᓂᒃ ᐊᒻᒪᓗ ᖃᐅᔨᓴᕐᓂᖅ 

ᑐᑭᓯᐊᔾᔪᑎᔅᓴᓄᑦ ᑎᑎᕋᖅᑕᐅᓯᒪᔪᓂᑦ, ᒪᓕᒐᐃᑦ, ᑐᖅᑯᖅᑐᐃᓂᖅ ᑎᑎᕋᖅᓯᒪᔪᓂᒃ, ᐊᒻᒪᓗ ᑮᓇᐅᔭᓂᒃ 

ᐃᑲᔫᓯᐊᓂᒃ ᑐᒃᓯᕋᕐᓂᕐᒧᑦ. ᑭᓯᐊᓂ, ᑖᒃᑯᐊ ᑲᑐᔾᖃᑎᒌᖑᔪᑦ ᐃᖅᑲᓇᐃᔭᕈᓐᓇᙱᑎᔪᓐᓇᙱᑕᕗᑦ 

ᒪᓕᒐᓕᕆᓂᕐᒧᑦ ᐃᑲᔪᖅᓯᔨᓂᒃ ᑮᓇᐅᔭᑦ ᓈᒻᒪᓗᐊᙱᓐᓂᖓᓄᑦ. ᑕᐃᒪᐃᒃᑲᓗᐊᖅᑎᓪᓗᒍ ᐱᔨᑦᑎᕋᖅᑐᑦ 

ᓇᓪᓕᐅᒃᑯᒫᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᒃᑐᑦ ᐃᓚᒋᔭᐅᔪᓄᑦ ᐃᑲᔪᕈᒪᔪᓄᑦ ᑮᓇᐅᔭᓕᕆᐅᕈᑕᐅᙱᑦᑐᒃᑯᑦ 

ᑯᐊᐳᕆᓴᓐᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ pro bono−ᓄᑦ ᐊᑐᖅᑕᐅᔪᓂᒃ ᐱᔨᑦᑎᕋᕐᓂᐊᕐᓗᒋᑦ ᐱᒻᒪᕆᐅᔪᓂᑦ 

ᐃᑲᔫᓯᐊᓂᒃ ᑲᑎᓐᓂᐊᕐᓗᒍ ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ  ᐱᔭᐅᔭᕆᐊᖃᖅᑐᓄᑦ ᓄᓇᒋᔭᐅᔪᒥ, ᐊᒻᒪᓗ 

ᐃᑲᔪᖅᑐᐃᓪᓗᒋᑦ ᐊᑕᐅᑦᑎᒃᑯᑦ ᑲᑎᒪᔨᑦ ᑐᓂᓯᔪᒪᔪᑦ ᓄᓇᓕᒋᔭᒥᐅᑕᖏᓐᓄᑦ.  

 

ᖃᐅᔨᒪᔨᒻᒪᕆᐅᓂᕐᒧᑦ ᐱᕙᓪᓕᐊᓂᖅ  

 

ᓇᓗᓇᐃᔭᑦᑎᐊᕐᓗᑎᒃ ᑲᑎᒪᔨᑦ ᐊᑲᐅᓈᖅᑐᒃᑯᑦ ᐱᔨᑦᑎᕋᕐᓗᒋᑦ ᐊᑲᐅᔪᓂᒃ ᐃᑲᔫᓯᐊᓂᒃ, LSN ᑐᙵᓱᒃᑎᑦᑎᔪᑦ 

ᑲᑎᒪᔨ ᒪᒍᕆ ᕼᐋᓕᔅ ᑲᒪᓂᐊᖅᑐᖅ ᖃᐅᔨᒪᔨᒻᒪᕆᒻᒧᑦ ᐱᕙᓪᓕᐊᓂᕐᒧᑦ ᐃᓕᑎᑕᐅᓂᖅ ᐅᖃᐅᔾᔪᐃᓂᐊᕐᓗᓂ 

ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓴᓐᑯᓐᓄᑦ ᐃᓕᑎᑕᐅᓂᖅ ᐱᕙᓪᓕᐊᓂᐊᖅᑐᖅ 

ᓯᑕᒻᒥ ᑎᓯᐱᕆ 3. ᑕᒪᓐᓇ ᐃᓕᑎᑕᐅᓂᖅ ᖃᐅᔨᓴᕈᑕᐅᓂᐊᖅᑐᑦ ᐊᑐᖅᑕᐅᔪᓂᒃ ᓴᖅᑭᑎᑕᐅᕙᓪᓕᐊᔪᓂᒃ 

ᑲᑐᔾᔨᖃᑎᒌᖑᔪᓂᑦ ᐊᒻᒪᓗ ᒐᕙᒪᓕᕆᓂᕐᒧᑦ ᑮᓇᐅᔭᓕᐅᕈᑕᐅᙱᓐᓂᒃᑯᑦ, ᐃᓚᒋᓗᒋᑦ ᐊᑐᐊᒐᐃᑦ 

ᑕᐃᒪᐅᔭᕆᐊᖃᖅᓄᑦ. ᐅᖃᐅᓯᖃᖃᑕᐅᓂᐊᖅᑐᑦ ᐊᔾᔨᒌᙱᑦᑐᓂᒃ ᐊᑦᑕᕐᓇᖅᑐᓂᒃ ᐊᑐᖅᑕᐅᔪᑦ 

ᑮᓇᐅᔭᓕᐅᕈᑕᐅᙱᑦᑐᒃᑯᑦ, ᐱᒻᒪᕆᐅᔪᓂᒃ ᐱᔨᑦᑎᕋᖅᑕᐅᔪᓄᑦ ᐆᑦᑑᑎᒋᓗᒍ ᓄᓇᓕᐸᐅᔭᑦ ᐃᑲᔪᖅᑎᒌᒃᑐᑦ 

ᑯᐊᐳᕆᓴᓐᑯᑦ ᐊᒻᒪᓗ ᑮᓇᐅᔭᓂᒃ ᐃᑲᔪᕈᓐᓇᖅᑐᓂᒃ ᑲᑐᔾᔨᖃᑎᒌᖑᔪᓂᒃ, ᐊᒻᒪᓗ ᖃᓄᐃᓕᐅᖅᑕᐅᔪᓂᒃ ᐊᒻᒪᓗ 

ᐊᑦᑕᕐᓇᖅᑐᓂᒃ ᑲᑎᒪᔨᓄᑦ.  

 

 

 

ᐃᓱᒪᒃᓴᖅᓯᐅᓂᖅ ᑎᒍᓂᐊᕐᓗᒍ ᓄᑖᖅ pro bono ᐱᓕᕆᐊᔅᓴᐃᑦ ᒪᓕᓪᓗᒍ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕗᒻᒥ ᐱᔪᓐᓇᐅᑎᖃᕐᓗᑎᒃ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ   

  

ᓇᒥ ᑲᑎᒪᔨᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (“LSN”) ᐊᖏᖅᑐᑦ, ᑎᓯᐱᕆ 4, 2014-ᖑᓪᓗᒍ, 

ᐋᖅᑭᒋᐊᖅᑕᐅᔪᓂᒃ ᒪᓕᒐᔅᓴᖅ 93 ᒪᓕᒐᖦᓴᐃᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (“ᒪᓕᒐᔅᓴᐃᑦ) 

ᐱᔾᔪᑎᒋᓪᓗᒋᑦ ᑲᑎᒪᔨᑦ, ᑭᒃᑯᑦ ᐃᓚᒋᔭᐅᓗᐊᖃᑦᑕᙱᑦᑐᑦ ᖃᐅᔨᒪᔨᐅᒻᒪᕆᒻᒧᑦ ᐃᓚᒋᔭᐅᔪᓐᓇᕐᓂᖅ 

ᓇᓪᓕᐅᒃᑯᒫᓄᑦ, ᐃᓚᒋᔭᐅᔪᓐᓇᖁᓪᓗᒋᑦ ᓇᓪᓕᐅᒃᑯᒫᓄᑦ ᐊᖏᖅᑕᐅᓂᖅ pro bono ᐱᔨᑦᑎᕋᐅᑎᓄᑦ 

ᐊᑐᖅᑕᐅᔪᑦ ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ (ᐱᓕᕆᐊᔅᓴᐃᑦ) ᓴᖅᑭᑎᑕᐅᓯᒪᔪᑦ 

ᐅᑭᐅᖑᓕᓵᖅᑎᓪᓗᒍ; 

 

ᐊᒻᒪ ᓇᒥ ᒪᓕᓪᓗᒍ 93(4) ᒪᓕᒐᔅᓴᑦ, ᑲᑎᒪᔩᑦ ᐃᓚᒋᔭᐅᔪᓐᓇᙱᑦᑐᑦ ᑲᑎᒪᔨᓄᑦ ᐊᖏᕈᑎᖏᒃᑯᑦ, ᐊᑎᖓ 

ᑲᓇᑕᒥ ᐃᑲᔪᖅᓯᔨᑦ ᓇᓪᓕᐅᒃᑯᒫᑦ ᑲᑐᔾᔨᖃᑎᒌᖏᑦ (“CLIA”), ᐃᓚᒋᔭᐅᔪᓐᓇᓕᖅᑐᑦ ᒪᓕᓪᓗᒍ ᑲᑎᒪᔨᒃᑯᑦ 

ᐊᖏᖃᑎᒌᓐᓂᒃᑯᑦ ᐊᖏᖅᑕᐅᓯᒪᔪᓄᑦ pro bono ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐊᑐᖅᑕᐅᔪᑦ ᐱᔪᓐᓇᐅᑎᑦ 

ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ;   

 

ᐊᒻᒪ ᓇᒥ ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓐᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐱᒻᒪᕆᐅᔪᒃᑯᑦ ᖃᓄᐃᓕᐅᓲᓂᖏᑦ 

ᓄᓇᓕᒋᔭᒥ ᐱᔨᑦᑎᕋᖅᑐᑎᒃ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᑕᓄᑦ ᐊᒻᒪᓗ ᐃᑲᔫᓯᐊᒻᒪᕆᐅᓗᑎᒃ 



ᐃᑲᔪᖅᑕᐅᓂᒃᑯᑦ ᑲᑎᒪᔨᓂᑦ ᐃᑉᐱᒋᑦᑎᐊᕐᓂᒃᑯᑦ ᐱᓕᕆᐊᔅᓴᓄᑦ, ᐆᑦᑑᑎᒋᓗᒍ ᑎᑎᕋᕐᖓᖅᑕᐅᔪᑦ ᐊᒻᒪᓗ 

ᖃᐅᔨᓴᕐᓂᖅ ᑐᑭᓯᐊᔾᔪᑎᔅᓴᓄᑦ ᑎᑎᕋᖅᓯᒪᔪᓂᒃ, ᒪᓕᒐᐃᑦ ᐊᒻᒪᓗ ᑐᖅᑯᖅᑐᐃᓂᖅ ᑎᑎᕋᖅᓯᒪᔪᓂᒃ;   

 

ᐊᒻᒪ ᓇᒥ ᐱᔨᑦᑎᕋᕐᓂᖅ ᓇᓪᓕᐅᒃᑯᒫᓂᒃ ᐊᑭᓕᐅᑎᔅᓴᓂᒃ LSN ᑲᑎᒪᔨᖏᓐᓄᑦ ᐃᓚᒋᔭᐅᔪᓐᓇᙱᑦᑐᓄᑦ  ᑲᓇᑕᒥ 

ᐃᑲᔪᖅᓯᔨᑦ ᓇᓪᓕᐅᒃᑯᒫᑦ ᑲᑐᔾᔨᖃᑎᒌᖏᓐᓂᑦ ᐊᒥᓲᒋᐊᖅᑎᑦᑎᓂᐊᖅᑐᑦ ᓈᓴᐅᑎᒃᑯᑦ pro  bono−ᒧᑦ 

ᐃᑲᔪᖅᑎᒌᓐᓂᖅ ᑲᑎᓐᓂᐊᕐᓗᒋᑦ ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ ᓄᓇᒋᔭᐅᔪᒥ, ᐊᒻᒪᓗ ᐃᑲᔪᕐᓗᒋᑦ ᑲᑎᒪᔨᑦ 

ᐅᑎᖅᑎᑦᑎᔪᒪᔪᑦ ᓄᓇᒋᔭᒥᓄᑦ;  

 

ᐊᒻᒪ ᓇᒥ LSN ᐊᐅᓚᑦᑎᔨᒻᒪᕆᒃ ᑲᒪᓯᒪᔪᖅ ᖃᐅᔨᒪᔨᒻᒪᕆᐅᓂᕐᒧᑦ ᐱᕙᓪᓕᐊᓂᕐᒧᑦ ᐃᓕᑎᑦᑎᓂᖅ 

ᑲᑎᒪᔨᖏᓐᓄᑦ ᐃᑲᔪᕐᓂᐊᕐᓗᒍ ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓴᓐᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ 

ᐱᔾᔪᑎᒋᓗᒋᑦ ᐊᔪᙱᔾᔪᑎᔅᓴᖏᓐᓄᑦ ᐊᑲᐅᓈᕐᓂᖅ;  

 

ᑕᐃᒫᒃ, ᐋᖅᑭᒃᑕᐅᓗᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᑎᒪᔨᑦ ᐊᖏᕐᓗᑎᒃ ᓄᑖᒧᑦ ᑐᒃᓯᕋᖅᑕᐅᔪᑦ 

pro bono ᐱᓕᕆᐊᔅᓴᖏᓐᓄᑦ, ᐃᑲᔪᕐᓗᑎᒃ ᑮᓇᐅᔭᓕᐅᕈᑕᐅᙱᑦᑐᑦ ᑯᐊᐳᕆᓴᓐᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ, 

ᒪᓕᓪᓗᒍ ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ.   

       

 


